1. Урок па літаратуры
Урок заўсёды быў і застаецца галоўнай формай навучальна-выхаваўчага працэсу. Гэта калектыўная форма навучання, якой уласцівыя пастаянны састаў навучэнцаў і ўстойлівыя часавыя рамкі (45 хвілін), з загадзя састаўленым раскладам і арганізацыяй вучэбнай працы над пэўным матэрыялам. Для яго ставяцца арганізацыйныя, педагагічныя, гігіенічныя, метадычныя і літаратуразнаўчыя патрабаванні. 
Дыдактычныя патрабаванні да ўрока

1. выразнае фармуляванне адукацыйных задач і іх састаўных элементаў, усведамленне іх сувязі з развіццёвымі, выхаваўчымі і практычнымі задачамі. Вызначэнне месца ў агульнай сістэме ўрокаў; 
2. вызначэнне аптымальнага зместу ўрока ў адпаведнасці з патрабаваннем навучальнай праграмы і мэтамі ўрока, улікам узроўню падрыхтаванасці вучняў; 
3. прагназаванне ўзроўню засваення вучнямі навуковых ведаў, сфарміраванасці ўменняў і навыкаў як на ўроку, так і на асобных яго этапах; 
4. выбар найбольш рацыянальных метадаў, прыёмаў і сродкаў навучання, стымулявання і кантролю, аптымальнага іх уздзеяння на кожным этапе ўрока, спалучэнне розных форм калектыўнай, групавой і індывідуальнай працы на ўроку і максімальную самастойнасць у вучэнні навучэнцаў; 
5. рэалізацыя на ўроку ўсіх дыдактычных прынцыпаў; 
6. стварэнне ўмоў паспяховага навучання школьнікаў. 

Гігіенічныя патрабаванні да ўрока

1.
тэмпературны рэжым; 

2.
фізіка-хімічныя ўласцівасці паветра (неабходнасць праветрывання); 

3.
асвятленне; 

4.
папераджэнне стамлення школьнікаў; 

5.
чаргаванне відаў дзейнасці (змена слухання выкананнем прац); 

6.
своечасовае правядзенне фізкультхвілінак; 

7.
прытрымліванне правільнай працоўнай паставы навучэнца; 

8.
адпаведнасць класнай мэблі росту школьніка. 

Метадычныя патрабаванні да ўрока
1.
настаўнік павінен ведаць не толькі агульнадыдактычныя, але і спецыфічныя прынцыпы, метады і прыёмы выкладання прадмета;

2.
урок павінен быць эмацыйным, выклікаць цікавасць да вучэння і выхоўваць патрэбнасць у ведах; 

3.
тэмп і рытм урока павінны быць аптымальнымі, дзеянні настаўніка і вучняў, завершанымі; 

4.
неабходны поўны кантакт ва ўзаемадзеянні настаўніка і вучняў на ўрока; 

5.
павінна дамінаваць атмасфера добразычлівасці і актыўнай творчай працы; 

6.
па магчымасці варта мяняць віды дзейнасці вучняў, аптымальна спалучаць розныя метады і прыёмы навучання; 

7.
забяспечваць прытрымліванне адзінага арфаграфічнага рэжыму школы; 

8.
настаўнік павінен забяспечваць актыўнае вучэнне кожнага школьніка. Патрабаванні да сучаснага ўрока літаратуры:

1. Урок павінен быць цэласным (мець свой стыль, сваю канцэпцыю).

2. Урок павінен быць звязаным з папярэднім і з наступнымі заняткамі, быць звяном ва ўсёй сістэме ўрокаў па тэме.

3. Метады і прыёмы, эмацыйны тон урока павінны адпавядаць прыродзе, характару вывучаемага матэрыялу.

4. Працэс засваення павінен рухацца ад простага да складанага, развіваць розныя бакі асобы школьнікаў.

5. На ўроку павінна арганічна спалучацца дзейнасць настаўніка, класа, вучня.

6. Урок павінен быць эмацыянальным, разнастайным, цікавым, насычаным адукацыйным матэрыялам.

На кожным уроку павінны быць вытрыманы агульнаадукацыйныя прынцыпы:

· вучэбна-арганізацыйны, г. зн. павінны стварацца спрыяльныя ўмовы дзейнасці, абсталёўвацца рабочае месца, рацыянальна планавацца праца на ўроку;

· вучэбна-інфармацыйны — уменне ажыццяўляць бібліяграфічны пошук працаваць з кнігай, даведнікамі і іншымі інфармацыйнымі крыніцамі (слоўнікамі, дадатковай літаратурай і г.д.);

· вучэбна-інтэлектуальны — трэба вучыць матываваць сваю дзейнасць, лагічна ўспрымаць і асэнсоўваць матэрыял, рацыянальна запамінаць, выдзяляць галоўнае, набываць навыкі самастойнага ўспрымання самакантролю;

· вучэбна-камунікатыўны — лагічна будаваць і перабудоўваць свае думкі вусна і пісьмова, пераказваць і сістэматызаваць інфармацыю, сціскаць і пашыраць яе, каменціраваць, рабіць водзывы, валодаць маналагічнай мовай і ўмець весці дыялог.

Класіфікацыя ўрокаў у залежнасці ад падыходаў:

1. Найбольшае распаўсюджванне атрымала класіфікацыя, якая адлюстроўвае этапы вывучэння літаратурнага твора (В. Галубкоў):

урокі чытання твора (першаснае ўспрыманне);

урокі аналізу, асэнсаванні твора (аналітычнае чытанне, паглыблены аналіз);

абагульненне вывучанага настаўнікам (заключнае слова), навучэнцамі (выніковыя выказванні, адказы на пытанні вусна або пісьмова);

 урокі пазакласнага чытання.

2. Вылучаецца тып урокаў у залежнасці ад роду, жанру твора:

урок вывучэння лірычнага твора;

урокі этычнага твора (малой, сярэдняй або вялікай формы);

урокі вывучэння драматычнага твора (камедыі, драмы, трагедыі, п'есы-казкі).

3. Тып уроку абумоўліваецца спосабам яго правядзення, формай падачы матэрыялу:

урокі-лекцыі (уступныя, аглядныя, падагульняючая, лекцыі з элементамі гутаркі);
урокі-гутаркі (аналітычныя гутаркі, эўрыстычныя з элементамі каментаванага, выразнага чытання);

экскурсіі, завочныя экскурсіі (у літаратурны музей, запаведнік, па месцах падарожжа пісьменніка);

урокі-дыспуты з нагоды аднаго творы, творчасці пісьменніка, літаратурнай тэмы, праблемы, па методыцы правядзення падобны да ўрока-дыскусіі, адрозненне толькі ў тым, што свае погляды на спрэчныя пытанні выказваюць два-тры вучні, а не ўвесь клас, што і з’яўляецца адмоўным у такім відзе ўрока;

урок-літаратурна-музычная кампазіцыя (мантаж), прысвечаная жыццёваму і творчаму шляху пісьменніка, агляднай тэме, нейкі праблеме і інш.

урок-віктарына як уводзіны ў тэму або падрахунак яе вывучэння;

урок-самастойная праца над артыкулам падручніка, крытычным артыкулам, самастойны аналіз твора або яго фрагмента (індывідуальная або групавая праца).

урок-дыскусія калектыўнае абмеркаванне пытанняў, якія могуць выклікаць несупадзенне думак,
урок-даследаванне, грунтуецца на самастойным спасціжэнні нескладанай тэмы, развівае даследчыя здольнасці. Вымагае падрыхтоўкі пытанняў-заданняў, алгарытмаў.
урок-доказ, карысны пры абагульненні вывучанага. Ён вымагае выкарыстання схем, апор, табліц і інш. На ўроку-доказе рэалізуецца вучэбна-інфармацыйны прынцып навучання. 

урок-дэманстрацыя заснаваны на выкарыстанні вучэбных фільмаў, праглядзе тэлеспектакляў, тэлеўрокаў. Але каб урок не быў успрыняты вучнямі як забава, адпачынак, варта нацэльваць вучняў на асэнсаванне, аналіз, даваць неабходныя каментарыі.
4. Дыдактычная мэта ўроку таксама можа вызначаць яго тып:

урокі навучання пісьмоваму або вуснаму сачыненню;

выразнаму чытанню, мастацкаму расказванню;

выкананню творчых заданняў (слоўнае маляванне, складанне кадраплана, мастацкае пераказванне, стылізацыя і інш.);

складанню плану адказу, артыкулы, складанні (план простай, складаны, разгорнуты, з элементамі тэзавання).
5. Агульнадыдактычныя тыпы ўрокаў

урок тлумачэння новага матэрыялу,

урок абагульнення і сістэматызацыі, 

урок-паўтарэнне, 
урокі замацавання
урок камбінаванай будовы, 

урокі кантролю ведаў і паўтарэння.

6. Зыходзячы з спецыфікі самога прадмета М. Кудрашоў класіфікаваў урокі наступным чынам:

урокі вывучэння тэорыі і гісторыі літаратуры;

урокі вывучэння мастацкіх твораў;

урокі развіцця мовы.

7. Па форме пазакласнай працы:

урок-экскурсія (падарожжа),

урок-спаборніцтва,

урок-турнір,

урок-гульня

урок-алімпіяда, 

урок-канцэрт, 

урок-кампазіцыя,

урок-спектакль,

урок-віктарына.

Традыцыйная структура ўрока:

· арганізацыйны момант, які характарызуецца знешняй і ўнутранай (псіхалагічнай) гатоўнасцю вучняў да ўрока;
· паведамленне тэмы і мэты ўрока;
· паўтарэнне ці актуалізацыя апорных ведаў урока, праверка дамашняга задання;
· псіхалагічная падрыхтоўка да ўспрымання матэрыялу;
· вывучэнне новага матэрыялу;
· замацаванне новага матэрыялу;  
· задаванне работы на дом; 
· падвядзенне вынікаў урока. 

Праблема першага этапу (арганізацыйнага моманту) у педагагічнай тэорыі і практыцы належыць да ліку дыскусійных. Вельмі многія прытрымліваюцца думкі, што ён не патрэбны. Думаецца, аднак, што гэта памылковае сцвярджэнне. Гэты этап урока абавязкова павінен арганізоўваць вучняў на працу, а гэта значыць, што трэба, каб у кожнага на парце было ўсё неабходнае для прадуктыўнай дзейнасці на ўроку: ручка, сшытак, падручнік (тэкст твора), дзённік.
Пасля таго як настаўнік пераканаецца, што клас гатовы да працы, пачынаецца замацаванне вывучанага на папярэднім уроку. 

Дамашнія заданні.
1. Дамашняе заданне адносіцца да форм арганізацыі адукацыйнага працэсу ў агульнаадукацыйнай установе, які ўключае матывацыю індывідуальнай працы і інструктаж па яго выкананні. Эфектыўнасць засваення ведаў залежыць ад характару дамашняга задання (якія спосабы дзейнасці яно прадугледжвае, ці цікава  вучням), яго аб’ёму і ступені гатоўнасці яго выканання.

Змест дамашняга задання павінен быць рэгламентаваным: Не рэкамендуецца перагружаць вучняў вялікім аб’ёмам, неабходна ствараць умовы для магчымага  выбару імі задання, улічваць вучэбныя магчымасці вучняў і іх схільнасці. Заданне, якое даецца класу для дамашняга выканання, не можа быць больш складаным, чым тая праца, якая рабілася на ўроку.

2. Акрэсліваючы дамашняе заданне па літаратуры, настаўніку трэба прытрымлівацца агульнадыдактычных патрабаванняў, усім ходам урока рыхтаваць клас да выканання дамашняга задання. Яно павінна вынікаць з урока і да яго трэба выклікаць цікавасць.

3. Матэрыял для паўтарэння неабходна прадугледжваць як аснову актуалізацыі ведаў на наступным уроку.

4. Мэтазгодна павышаць матывацыю выканання дамашняга задання праз дыферэнцыраваны адбор заданняў і абавязковы кантроль. Старацца дыферэнцыраваць не складанасць задання, а меру дапамогі, якую аказвае настаўнік вучням.

5. Дамашняе заданне павінна быць пасільным, дакладным, суадносіцца з вучэбным матэрыялам. Неабходна, каб яно дапамагала вучням ліквідаваць прабелы, узнавіць забытае, замацаваць новы змест.

6. Дамашнія заданні падзяляюцца на два віды: апераджальныя, якія даюцца вучням да ўрока і ўключаюцца ў тлумачэнне новага матэрыялу ці з’яўляюцца асновай для больш глыбокага ўспрымання новых ведаў, і тыя, што вынікаюць з папярэдняй працы на ўроку як працяг тлумачэння новага матэрыялу.
7. У агульнаадукацыйных установах дамашнія заданні павінны задавацца вучням з улікам магчымасці іх выканання: у V–VI класах – да 2 гадзін, VII–VIII класах – 2,5 гадзіны, IX–XII класах – 3 гадзіны.
У метадычнай літаратуры вылучаюць некалькі відаў дамашніх заданняў па вывучэнні мастацкага слова. Да першага належаць тыя, што звязаны з арганізацыяй самастойнага чытання. Папярэдняе прачытанне вялікіх эпічных твораў стварае спрыяльныя ўмовы для эфектыўнай працы класа па іх аналізе.

Заданні другога віду - праца над тэкстам твора (план, завучванне на памяць верша ці ўрыўка з драматычнага, празаічнага твора, заданні, звязаныя з падрыхтоўкай розных відаў пераказаў, адказаў на пытанні настаўніка, распрацоўкай інсцэніровак, мізансцэн, стварэннем малюнкаў да твораў і інш.)
Трэцюю групу дамашніх заданняў складаюць тыя, што даюцца па падручніку. 

Чацвёртая група дамашніх заданняў звязана з вывучэннем дадатковай літаратуры, падрыхтоўка рэфератаў, дакладаў па адной ці некалькіх крыніцах, складанне бібліяграфіі па прапанаванай тэме, напісанне сачыненняў і інш.

Дамашнія заданні падзяляюцца на групавыя, якія выконваюць вучні ўсяго класа, і індывідуальныя. 

Структура ўрока вывучэння новага матэрыялу:

· арганізацыйны момант;

· пастаноўка мэты і задач урока ўрока; 

· першаснае знаёмства з матэрыялам; 

· указанне на тое, што вучні павінны запомніць; матывацыя запамінання і захавання ў памяці; 

· паведамленне або актуалізацыя тэхнікі запамінання (праца з апорнымі для памяці матэрыяламі); 

· першаснае замацаванне пад кіраўніцтвам настаўніка; 

· кантроль за вынікамі першаснага запамінання; 

· рэгулярны сістэматызаваны паўтор праз кароткія, а затым больш працяглыя прамежкі часу ў спалучэнні з дыферэнцыраванымі заданнямі; 

· унутраны паўтор і сталае ўжыванне атрыманых ведаў і навыкаў для набыцця новых; 

· уключэнне апорнага матэрыялу для запамінання ў кантроль ведаў, рэгулярная адзнака вынікаў запамінання і ўжывання;

· дамашняе заданне. 

Структура ўрока замацавання і развіцця ведаў, уменняў, навыкаў:

· арганізацыйны момант;

· пастаноўка мэты і задач урока ўрока; 

· актуалізацыя вучнямі ведаў, уменняў і навыкаў, якія спатрэбяцца для выканання прапанаваных заданняў; 

· выкананне вучнямі розных заданняў, задач, практыкаванняў; 

· праверка выканання прац; 

· абмеркаванне дапушчаных памылак і іх карэкцыя; 

· заданне на дом (калі гэта неабходна). 

Структура ўрока выпрацоўкі ўменняў і навыкаў:

· арганізацыйны момант;

· пастаноўка мэты і задач урока ўрока; 

· узнаўленне апорных (ужо набытых) уменняў і навыкаў; 

· правядзенне праверачных практыкаванняў; 

· азнаямленне з новымі ўменнямі; 

· практыкаванні на іх засваенне; 

· практыкаванні на іх замацаванне (па ўзоры, алгарытме, інструкцыі; аснаваныя на ўжыванні ведаў і ўменняў у змененых умовах; творчага характару); 

· падвядзенне вынікаў урока; 

· дамашняе заданне. 

Структура ўрока паўтарэння:

· арганізацыйны момант;

· пастаноўка мэты і задач урока ўрока; 

· праверка хдамашняга задання, накіраванага на паўтор асноўных паняццяў, высноў, ведаў, уменняў, спосабаў дзейнасці (практычнай і разумовай). На папярэднім уроку, ведаючы матэрыял для паўтарэння, трэба падабраць адпаведнае дамашняе заданне; 

· падвядзенне вынікаў паўтору, праверка вынікаў вучэбнай працы на ўроку;

· дамашняе заданне.

Структура ўроку праверкі ведаў:

· арганізацыйны момант. Тут неабходна стварыць спакойную, дзелавую абстаноўку. Вучні не павінны баяцца праверачных і кантрольных прац або хвалявацца, бо настаўнік правярае гатоўнасць дзяцей да далейшага вывучэння матэрыялу;

· пастаноўка мэты і задач урока ўрока. Настаўнік паведамляе вучням, які матэрыял ён будзе правяраць або кантраляваць. Просіць, каб вучні ўспомнілі адпаведныя правілы і карысталіся імі. Нагадвае, каб абавязкова самі праверылі працы; 

· паведамленне зместу кантрольнай або праверачнай працы. Заданні па аб’ёме або ступені цяжкасці павінны адпавядаць праграме і быць пасільным для кожнага вучня;

· падвядзенне вынікаў урока; 

· вызначэнне тыповых памылак і прабелаў у ведах і ўменнях, а таксама шляхоў іх прадухілення і ўдасканалення. 

Структура абагульняючага ўрока:

· арганізацыйны момант;

· уступнае слова настаўніка, у якім ён падкрэслівае значэнне матэрыялу вывучанай тэмы або паведамляе мэту і план урока; 

· індывідуальнае і калектыўнае выкананне вучнямі рознага роду вусных і пісьмовых заданняў абагульняючага і сістэматызуючага характару, якія выпрацоўваюць абагульненыя паняційныя веды на аснове абагульнення фактаў, з’яў;

· праверка выканання прац, карэкціроўка (пры неабходнасці); 

· фармуляванне высноў па вывучаным матэрыяле;

· падвядзенне вынікаў;

· дамашняе заданне (не заўсёды). 
Тэхналогіі

З сярэдзіны 70-х гадоў у айчыннай школе выявілася небяспечная тэндэнцыя паніжэння цікавасці школьнікаў да заняткаў. Адыход вучняў ад пазнавальнай працы педагогі спрабавалі спыніць рознымі спосабамі. На абвастрэнне праблемы масавая практыка адрэагавала так званымі нетрадыцыйнымі ўрокамі, галоўнай мэтай якіх з’яўляецца абуджэнне цікавасці школьнікаў да навучальнай працы. Нетрадыцыйны ўрок – гэта імправізаваныя вучэбныя заняткі, якія маюць нетрадыцыйную (неўсталяваную) структуру. Погляды педагогаў на нетрадыцыйныя ўрокі адрозніваюцца: адны бачаць у іх прагрэс педагагічнай думкі, правільны крок у напрамку дэмакратызацыі школы, а іншыя, наадварот, лічаць гэтыя крокі небяспечным парушэннем педагагічных прынцыпаў, адыходам педагогаў пад націскам вучняў, якія не жадаюць і не ўмеюць сур’ёзна працаваць.

	Мэта як аснова тыпалогіі форм навучання
	Традыцыйныя формы навучання
	Нетрадыцыйныя формы навучання

	Вывучэнне аглядных і манаграфічных тэм. Вывучэнне літаратурна-крытычных артыкулаў. Пачатак вывучэння біяграфіі і творчасці пісьменніка
	Ўступныя заняткі. Урокі вывучэння новага матэрыялу
	Урок-лекцыя. Урок-даследаванне. Урок-вусны часопіс. Урок-прэс-канферэнцыя

	Аналіз літаратурнага твора. Вывучэнне звестак па тэорыі літаратуры
	Агульнадыдактычныя тыпы ўрокаў з рознымі шляхамі аналізу
	Урок-дзелавая гульня. Урок-падарожжа. Урок з групавымі формамі працы. Урок-конкурс. Урок-суд

	Развіццё маўлення вучняў. Кантроль за ведамі, уменнямі і навыкамі
	Урокі развіцця мовы і маўлення. Урок кантролю і ацэнкі ведаў
	Урок-залік. Урок-семінар. Урок-творчая справаздача


Асноўныя віды нетрадыцыйных урокаў

1. Урок-дзелавая гульня.

2. Урок-прэс-канферэнцыя.

3. Урок-спаборніцтва.

4. Тэатралізаваны ўрок.

5. Урок з групавымі формамі працы.

6. Урок-узаеманавучанне вучняў.

7. Кампутарныя гульні.

8. Урок-творчасць.

9. Урок-кансультацыя.

10. Урок-аўкцыён.

11. Урок, які вядуць школьнікі.

12. Урок-залік.

13. Урок-разважанне.

14. Урок-творчая справаздача.

15. Урок-формула.

16. Урок-конкурс.

17. Бінарны ўрок.

18. Урок-фантазія.

19. Урок-гульня.

20. Урок-«суд».

21. Урок пошуку праўды.

22. Урок-лекцыя «Парадоксы».

23. Урок-канцэрт.

24. Урок-дыялог.

25. Урок-ролевая гульня.

26. Урок-канферэнцыя.

27. Урок-семінар.

28. Інтэгральны ўрок.

29. Міжпрадметныя ўрокі.

30. Урок-экскурсія.
31. Урок-гульня «Поле цудаў», «Што? Дзе? Калі?».
32. Урок-дзелавая гульня.

У дзелавой гульні адлюстроўваецца прадметны і змястоўны бок прафесійнай і грамадскай дзейнасці, гэта значыць, мадэлююцца аб’ектыўныя ўмовы і сістэмы адносін, характэрныя для дадзенага выгляду практыкі. У дзелавой гульні закладзена магчымасць прыняць рашэнне і арганізаваць яго выкананне. Удзельнікі гульні маюць магчымасць убачыць вынікі сваёй дзейнасці, параўнаць іх з вынікамі іншых удзельнікаў.

Падрыхтоўка дзелавой гульні пачынаецца з распрацоўкі сцэнарыя. Дзелавая гульня ўключае наступныя этапы:

· актуалізацыя базавых ведаў, матывацыя дзейнасці вучняў, стымуляванне самастойнай пазнавальнай дзейнасці;

· фармаванне творчых груп па 3-5 чалавек, прэзентацыя каманд (абмеркаванне назвы, дэвізу, эмблемы кожнай каманды). У кожнай групе выбіраюцца кіраўнікі (або адказныя);

· стварэнне праблемнай сітуацыі, фармулёўка праблемы;

· праца ў творчых групах.

Кожная каманда атрымоўвае творчае заданне і матэрыялы, неабходныя для яго выканання, і выпрацоўвае сваю канцэпцыю рашэння праблемы. 

Агульнае абмеркаванне праблемы: на дадзеным этапе здзяйсняецца калектыўная выпрацоўка рашэння праблемы.

Аналіз дзейнасці кожнай каманды, вывядзенне сумарных заахвочванняў і штрафных балаў, адзнака дзейнасці ўсіх удзельнікаў групы.

Урок – вусны часопіс

Найбольш часта ўжываюцца наступныя віды такіх урокаў: пытанне-адказ, разгорнутая гутарка, вусныя даклады з наступным іх абмеркаваннем, абмеркаванне пісьмовых творчых прац вучняў, каменціраванае чытанне першакрыніц. Часопіс павінен садзейнічаць глыбейшаму вывучэнню тэмы вучнямі. У працэсе падрыхтоўкі часопіса павінны быць вызначаны пытанні, праблемы для абдумвання. Пры правядзенні ўроку-вуснага часопіса настаўнік павінен умець арганізаваць і падтрымаць абмеркаванне, падчас якога важна, каб вучні аргументавалі і даказвалі свой пункт гледжання. Арганізацыя абмеркавання або дыскусіі патрабуе ад выкладчыка ўмення сфармуляваць праблему, пытанні; прамоўніцкага майстэрства, такту, ведання сутнасці пытання. Стыль правядзення ўроку-вуснага часопіса павінен быць дэмакратычным, высновы настаўніка – пераканаўчымі. Удзел у такім уроку дае магчымасць вучням стаць аўтарамі тэзіса, будаваць асабістую гіпотэзу, стаць крытыкам выказванняў іншых вучняў або выкладчыка. Да ўрока рыхтуюцца экспрэс-даклады. Кожнаму вучню даецца магчымасць папрактыкавацца ў публічных выступах.

Урок-дыскусія

Мэта такога ўрока – падключэнне слухачоў да актыўнага абмеркавання праблемы, выяўленне супярэчнасцяў розных жыццёвых і літаратурных з’яў. Форма правядзення - групавое абмеркаванне тэарэтычных пытанняў.

Методыка арганізацыі:

· вызначэнне мэты і зместу праблемы, якая абмяркоўваецца, прагноз вынікаў;

· вызначэнне вузлавых пытанняў, па якіх будзе арганізавана дыскусія.

Методыка правядзення:

· азнаямленне слухачоў з праблемай, сітуацыйнай задачай. Пытанні для вучняў ставяцца паслядоўна ў адпаведнасці з планам;

· арганізацыя абмеркавання розных пунктаў погляду па сутнасці праблемы.
· заключэнне па выніках абмеркавання. У заключным слове настаўнік характарызуе актыўнасць або пасіўнасць аўдыторыі, ацэньвае адказы, пры неабходнасці аргументавана аспрэчвае няправільныя меркаванні, дапаўняе няпоўныя адказы, робіць агульную выснову па выніках абмеркавання.
Тэхналогія — гэта навукова арганізаваная сістэма сумеснай дзейнасці настаўніка і вучняў, накіраваная на дасягненне мэты навучальна-выхаваўчага працэсу, што кампаненты разгортвання тэхналогіі — пастаноўка мэт, канструяванне працэсу, мадэляванне ўзаемадзеяння настаўніка і вучняў.

Традыцыйныя тэхналогіі пераважна зводзіліся да пераносу інфармацыі, ведаў. Настаўнік, падручнікі — крыніца, аб’ект — вучань. Традыцыйныя тэхналогіі распрацоўваліся на аснове рэпрадуктыўна-інфармацыйнага падыходу, новыя — на аснове эўрыстычна-даследчага, праблемнага. У новых тэхналогіях змяняецца функцыя настаўніка: дамінуючай становіцца не інфармацыйная, а рэгулюючая, функцыя кіравання пазнавальным працэсам, яго псіхалагізацыя (стварэнне праблемных сітуацый, пабудова ўрокаў па прынцыпе лагічных, мысліцельных заданняў). Вялікая ўвага ў новых тэхналогіях надаецца алгарытмізацыі, распрацоўцы і прымяненню апорных схем, сігналаў, табліц, картак, малюнкаў і г.д. На аснове гэтага навучальны матэрыял, з аднаго боку, раздзяляецца (аналізуецца), з другога — аб’ядноўваецца (сінтэзуецца), забяспечваецца цэласнае ўспрыманне матэрыялу, спрацоўвае псіхалагічная ўстаноўка — доўгачасовая памяць, што вельмі важна для трывалага засваення ведаў.

Новыя тэхналогіі базіруюцца на адзінстве дзейнаснага, асобаснага і камунікатыўнага. Змяняецца схема засваення. Традыцыйна настаўнік сам ставіць пазнавальную задачу і сам яе вырашае (тлумачыць матэрыял) або вучні працуюць пры яго актыўнай дапамозе, такім чынам дзецям адводзіцца пераважна пасіўная роля або часткова пошукавая. Для новых тэхналогій, калі ўмоўна абагуліць патрабаванні, характэрна наступная схема засваення: настаўнік ставіць мэту ці дапамагае гэта зрабіць вучням, стварае ўмовы для яе дасягнення, арыентуе і садзейнічае ў пошуку, карэкціруе самастойныя напрацоўкі вучняў.

Сярод новых тэхналогій, якія выклікаюць найбольшую цікавасць у настаўнікаў, можа вылучыць наступныя: модульнае навучанне, тэхналогія перспектыўных ліній, французская майстэрня, Дальтон-план, тэхналогія праектнага навучання, тэхналогія праблемнага навучання. 

Тэхналогія перспектыўных ліній — гэта вывучэнне матэрыялу, якое патрабуе вылучэння асобнай тэмы як скразной лініі ў праграме па літаратуры, наяўнасці зрокавага раду, своеасаблівых інфармацыйных апор. Гэтыя апоры даюць магчымасць пастаяннага ўзнаўлення, актуалізацыі, перспектыўнага бачання, сінтэзавання і інтэгравання матэрыялу. 

На аснове перспектыўных ліній вывучаюцца найбольш яркія постаці роднай літаратуры. Можна таксама вывучыць тэарэтыка-літаратуразнаўчыя паняцці, выбудоўваючы на аснове патрабаванняў праграмы ланцужок паняццяў. Адзін з магчымых:

рыфма — рытм — стапа — вершаскладанне — і г.д.

Даволі шырокае распаўсюджанне атрымала на сённяшні дзень і тэхналогія модульнага навучання. Больш актыўна ўкараняецца модульнае навучанне для вывучэння мовы. Працаёмкасць, немагчымасць ахапіць дробны матрыял (мінімальная колькасць урокаў па тэме — 6), самастойнае засваенне, пагроза спрошчанага ўспрымання літаратуры змяншаюць цікавасць да дадзенай тэхналогіі і яе выкарыстання пры аналізе мастацкіх твораў.

Модульнае навучанне — такая арганізацыя працэсу, пры якой вучань працуе з праграмай, што складаецца з модуляў. Модуль-блок уключае наступнае:

– дакладна сфармуляваныя мэты і задачы;

– лагічна завершаны вучэбны матэрыял;

– банк інфармацыі (крыніцы, тэксты, літаратуры);

– метадычныя парады па дасягненні мэт;

– дакладнае планаванне і праектаванне ўрока і сістэмы ўрокаў;

– мікрамэты, формы справаздачнасці і крытэрыі адзнакі;

– кантрольныя пытанні, заданні, тэксты.

Характэрная асаблівасць модульнага навучання — рэйтынгавая ацэнка паспяховасці. Для гэтага на кожнага вучня заводзіцца тэхналагічная карта вывучэння модуля. Адзін з варыянтаў выглядае наступным чынам:

	Тэма
	Плануемы вынік

	
	І узровень
	ІІ узровень
	ІІІ узровень
	V узровень
	V узровень

	
	1-2
	3-4
	5-6
	7-8
	9-10

	Самакантроль
	
	
	
	
	

	Кантроль
	
	
	
	
	


Настаўнік сам фармуе модуль, зыходзячы з матэрыялаў і патрабаванняў школьных праграм па беларускай літаратуры. 

Вартаснасць тэхналагічных карт заключаецца ў тым, што, раздадзеныя перад вывучэннем твора, яны нацэльваюць вучняў на змест і вынікі працы.

Дарэчы, распрацоўваючы рознаўзроўневыя заданні настаўнік можа кіравацца крытэрыямі, якія вынікаюць з узроўняў чытацкага ўспрымання. У агульных рысах гэтыя крытэрыі ўкладаюцца ў наступную схему:

	Віды ўзроўняў
	Вучні здольны адказаць на наступныя пытанні

	1. нніжэйшы ўзровень — падзейны

2. Ппавярхоўна-ацэначны ўзровень — пазнавальны

3. Ссярэдні ўзровень — анэстэтычны (безуважны да глыбокага бачання мастацкіх сродкаў)

4. Ввысокі ўзровень — асэнсаваны

5. 

вышэйшы ўзровень — асэнсавана-аналітычны


	Што адбываецца ў творы?

Пра каго расказана? Які фінал твора?

Калі і дзе адбываюцца падзеі?

Станоўчы ці адмоўны герой?

Якая тэма твора?

Як вы  ацэньваеце падзеі?

Чаму такі герой і яго ўчынкі?

Якія можна зрабіць высновы?

Што характарызуе падзеі, героя? 

Якая аўтарская пазіцыя?

Як яна выяўляецца?

Як вы патлумачыце жанравую спецыфіку твора?

Праз якія мастацкія сродкі раскрываецца аўтарская пазіцыя, ідэя твора?

Якія сродкі стварэння характараў? Якія мастацкія асаблівасці твора?

Якія вы можаце прасачыць паралелі з ужо вядомым, іншымі аўтарамі і творамі?


Модульная тэхналогія дае асэнсаванае засваенне матэрыялу, разуменне прычынна-выніковых сувязей, прывівае культуру самастойнай працы. 

Праца па Дальтон-плану. Гэта тэхналогія ў практыцы сучаснай школы перажывае час адраджэння, таму што яна шырока выкарыстоўвалася з сярэдзіны 20-х гадоў у савецкай школе.

Сутнасць дадзенай тэхналогіі заключаецца ў тым, што ўвесь вучэбны матэрыял, акрэслены праграмай па літаратуры на год, дзеліцца на колькасць навучальных тыдняў. Настаўнік складае план-графік урокаў-заданняў, крокаў кансультацый і карэкцыі і выніковых заняткаў. Па тэме даецца заданне вучням для самастойнай працы, вызначаецца тэрмін выканання. Педагог выступае ў якасці кансультанта, кіруе самастойнай працай, затым праводзіць карэкцыйна-кантрольны ўрок або выніковую канферэнцыю. Вучань працуе самастойна. Справаздача аб вывучанай тэме праводзіцца ў вуснай або пісьмовай форме (даклады, рэфераты, сачыненні, эсэ і інш.). Настаўнік аналізуе, вызначае тыповыя недахопы, пра якія вядзецца гаворка на выніковых уроках. Асновай служыць артыкул праграмы. Ён пераўтвараецца ў сістэму заданняў з дадатковымі пытаннямі з падручніка, дапаўняецца рэкамендацыйным спісам літаратуры.

Адметная рыса дадзенай тэхналогіі яшчэ і ў тым, што пры аналізе самастойных прац настаўнік дае магчымасць вучням выявіць недапрацоўкі, выправіць іх, а сам уключаецца ў працу толькі тады, калі вучні не могуць справіцца без яго дапамогі.

Праектная тэхналогія, якая бярэ пачатак ад метаду праектаў, што ўзнік у другой палове ХІХ ст. у сельскагаспадарчых школах ЗША і быў перанесены пасля ў агульнаадукацыйныя школы. У нас сёння гэту тэхналогію дакладней было б назваць вернутай, бо яна шырока выкарыстоўвалася ў Расіі і Беларусі ў 20-я гады ХХ стагоддзя. І дарэчы будзе дадаць, што прычынай адмаўлення ў 1931 годзе гэтай тэхналогіі (тады яе называлі метадам праектаў) стала яе абсалютызацыя. У сучаснай практыцы гэтай памылкі стараюцца пазбегнуць, асабліва пры навучанні літаратуры, выкарыстоўваючы і далучаючы і дадатны вопыт уступных заняткаў, і напрацоўкі з новых форм урокаў, і інш. А таму псіхолага-дыдактычнымі сродкамі рэалізацыі сёння праектнай тэхналогіі з’яўляюцца развіццё творчага і крытычнага мыслення, фарміраванне вопыту і інструментарыя даследчай дзейнасці, ролевае і імітацыйнае мадэляванне, пошук і ініцыятыва, спрагназаванасць і рэйтынгавасць ацэнкі. Як зазначае Хутарской А., пад тэхналогіяй праектаў “прынята разумець сістэму навучання, пры якой вучні набываюць веды і ўменні ў працэсе планавання і выканання практычных заданняў-праектаў”. Пры вывучэнні, напрыклад, літаратурнага твора вучні адразу атрымліваюць інфармацыю пра тое, на што будзе скіроўвацца ўвага, якія заданні будуць дадзены (вучні маюць права прапаноўваць свае), якія крытэрыі адзнак.

Мэтанакіраванасці працы вучняў садзейнічае сама структура праектнай тэхналогіі. Яна складаецца з шасці этапаў. 

Першы этап — падрыхтоўка.  Настаўнік знаёміць вучняў з мэтай праекта. 

Другі этап — планаванне. Ён вельмі важны, бо вучні з дапамогай настаўніка (ён прапануе шэраг заданняў і мікратэм для вучэбных заняткаў) выпрацоўваюць план дзеяння. Вызначаюцца крыніцы, спосабы збору і аналізу інфармацыі, выбіраюцца формы справаздачы (прэзентацыі атрыманых ведаў), размяркоўваюцца абавязкі. У што вельмі важна і каштоўна ў праектнай тэхналогіі вылучаюцца крытэрыі ацэнкі. Асаблівай увагі, як бачым, заслугоўваюць пытанні змянення функцый як таго, каго навучаюць, так і таго, хто навучае. Школьнік выступае ўжо не аб’ектам, а паўнапраўным суб’ектам працэсу навучання, паколькі сам вызначае, што павінен ведаць, што павінен зрабіць, каб атрымаць гэтыя веды, і дакладна ўяўляць перспектыву атрымання той або іншай ацэнкі. 

Праектная тэхналогія істотна змяняе і ролю настаўніка. Ён з носьбіта гатовых ведаў ператвараецца ў арганізатара пазнавальнай дзейнасці, арыентуе яе прыярытэт даследчага, пошукавага, творчага характару. 

Прапануючы свае заданні і нацэльваючы вучняў на ўнясенне іх прапаноў, настаўніку неабходна ўлічваць узроставыя асаблівасці, папярэднюю падрыхтоўку, вопыт і густы сваіх выхаванцаў. Важна арыентавацца і на наяўнасць неабходнага матэрыялу.

Выпрацаваны план рэалізацыі праекта запісваецца на дошцы па наступнай схеме: заданні, крыніцы інфармацыі, формы выканання, магчымыя ацэнкі. 

Трэці этап — даследаванне. Назапашванне інфармацыі, праца з літаратурай, чытанне і аналіз тэксту. Апошні праводзіцца на ўроку, але абавязкова са зваротам да праблемных пытанняў і заданняў. Настаўнік кіруе дзейнасцю вучняў, раіць, кансультуе. 

Чацвёрты этап — аналіз інфармацыі. Афармленне заданняў, фармулёўка высноў. Праца выконваецца вучнямі самастойна. Настаўнік карэктуе іх працы. 

Пяты этап — прэзентацыя. Праводзіцца цэласная справаздача з абаронай. Вучні прадстаўляюць тое, што яны падрыхтавалі ў рамках праекта, абмяркоўваюць, дыскутуюць. Настаўнік выступае ў ролі рэжысёра, слухае і ўдзельнічае ў дыскусіі. 

Шосты этап — ацэнка і рэфлексія. Падводзяцца вынікі працы, сістэматызуецца інфармацыя, фармулююцца агульныя высновы. Вучні адказваюць на дадатковыя, удакладняючыя пытанні, робяць самаацэнку, карыстаючыся агаворанымі на этапе планавання крытэрыямі, настаўнік аналізуе, характарызуе якасць працы над праектам, выстаўляе адзнакі. Вучні маюць магчымасць напісаць індывідуальны разгорнуты адказ-разважанне, стрыжнем якога будуць з’яўляцца праграмныя патрабаванні. Неабходна нацэльваць вучняў на тое, што адзнакі за ўдзел у стварэнні праекта, даследаванні, эксперыментальныя ўменні, справаздачныя працы атрымаюць усе. 

Абагульняючы ацэнку эфектыўнасці праектнай тэхналогіі, можна падкрэсліць, што яна дае магчымасць выкарыстоўваць мноства дыдактычных падыходаў — сумеснае навучанне, эўрыстычныя і праблемныя метады, дыскусіі, групавую працу і інш. 

Новыя тэхналогіі даюць магчымасць разнастаіць форму ўрокаў і пашыраюць сферу суб’ектыўнасці ў працэсе самавызначэння, творчасці і канкрэтнага ўдзелу, прыносяць задавальненне вучням, садзейнічаюць іх самаразвіццю, забяспечваюць глыбокае засваенне ведаў.

Тэхналогія педагагічных майстэрняў

Гэтая тэхналогія была распрацаваная і ужо некалькі дзесяцігоддзяў паспяхова прымяняецца ў Францыі. Яе падмурак заклалі вядомыя навукоўцы і грамадскія дзеячы: А. Валон, П. Ланжавэн і Ж. Піяжэ. Яны і іх паслядоўнікі – французская група новай адукацыі (GFEN – groupe francais d’ ducation nouvelle), якая аб’яднала тысячы педагогаў, – лічаць, што прагрэсіўныя трансфармацыі ў грамадстве стымулююцца станоўчымі зменамі ў адукацыі. 

Майстэрні будуюцца ў адпаведнасці з простымі і зразумелымі формуламі: 

• вучань павінен сам шукаць веды; 

• праца вучне павінна мець сэнс; 

• усе здольныя; 

• дзіця павінна рухацца; 

• дзеці любяць працаваць рукамі. 

Тэхналогія майстэрняў палягае ў адмыслова арганізаваным педагогам-майстрам развiццёвым асяродку, які дазваляе вучням у індывідуальным і калектыўным пошуку «будаваць або адкрываць веды». 

Майстэрня – гэта незвычайная форма правядзенне вучэбных заняткаў. Яна складаецца з паслядоўнасці ўзаемазвязаных этапаў. На кожным з іх вызначальным з’яўляецца адпаведнае вучэбнае заданне, якое накіроўвае пазнавальную дзейнасць школьнікаў. Вучні, разам з тым, маюць магчымасць выбару шляху даследавання, сродкаў дасягненне мэты, тэмпу працы і г.д. Выкананыя вучнямі заданні не правяраюцца настаўнікам. У класе арганізуецца самаправерка, самаацэнка, рэфлексія вынікаў працы і самога працэсу пазнання. Гэта адбываецца на падставе параўнанне вучнямі іх адукацыйных прадуктаў з тым, што зрабілі аднакласнікі, працуючы ў пары і групе, а таксама з «агульнапрынятымі дасягненнямі чалавецтва» (паводле А. Хутарскога – культурна-гістарычнымі аналагамі), зафіксаванымі ў падручніках і іншых тэкстах. У выніку такога параўнанне выпрацоўваецца, канструюецца ўласнае разуменне фактаў, працэсаў і з’яваў (уласны змест адукацыі), пераадольваецца абмежаванасць або памылковасць суб’ектнага досведу вучня, ажыццяўляецца ўласны адукацыйны прырост у ведах, уменнях, дачыненнях, адчуваннях і здольнасцях. 

Вучэбная дзейнасць школьнікаў у працэсе выкананне заданняў – гэта альтэрнатыва простай перадачы інфармацыі. Як піша А. Окунеў, на майстэрні веды «будуюцца, але не даюцца ў гатовым выглядзе. У працэсе такога будаванне ведаў магчымыя недакладныя фармулёўкі, памылкі, але гэта не лічыцца дрэнным. У вучняў знікае страх зрабіць памылку, быць асуджаным за “няправільную” думку, не справіцца з заданнямі, не адгадаць, што задумаў настаўнік. На падставе памылак, прыблізных меркаванняў, якія з’яўляюцца прыступкамі ў пазнанні, фармуюцца дакладныя, навуковыя веды. Магчыма, да канца ўроку так і не прагучыць адказ на галоўнае пытанне. Тады з’яўляецца добрая перадумова, падстава для ўдалага пачатку наступнай майстэрні». 

Зразумець атмасферу, спецыфіку майстэрні дапамагаюць каментары, думкі, выказванні «носьбітаў» дадзенай тэхналогіі – французскіх настаўнікаў: 

• мы не любім спяшацца з адказамі; 

• спрэчка вучня з самім сабой – самая запаветная мара майстра;

• новыя веды важна далучаць да таго, што вучань ужо ведае; 

• неабходна адысці ад пастаяннай ацэнкі адзін аднаго; 

• школа павінна зрабіць дзяцей здольнымі пражыць моманты пошуку ведаў, аналізу сітуацыі, каб на выхадзе са школы яны самі маглі канструяваць веды; 

• чалавек усведамляе сябе, калі ён піша; 

• час адмовiцца ад таго, каб іншыя думалі за мяне; 

• час устрымацца ад таго, каб думаць за іншых; 

• у задачу настаўніка ўваходзіць стварэнне ў класе атмасферы 

адкрытасці; 

• дзіця, безумоўна, можа (і павінна) рабіць памылкі, але памылкі не павінны высмейвацца; 

• вучыцца – значыць прыдумляць; 

• выкінем з працэсу атрыманне ведаў усе метады, звязаныя з прыніжэннем годнасці вучня, творчасць у сутнасці – гэта ламанне кайданоў; 

• часта нашы падказкі з’яўляюцца агрэхам, бо яны далёкія ад таго, што адбываецца ў галаве дзіцяці; 

• замест падказкі майстар вынаходзіць яшчэ адну сітуацыю, 

каб дзеці развівалі тое слушнае, што знайшлі, і пакінулі памылковыя ідэі; 

• майстар сам імкнецца выціснуць з сябе страх, які ён звычайна ў «мiнулым жыцці» хаваў за сваёй аўтарытарнасцю; 

• свабода настаўніка развівае свабоду вучня; 

• пазнанне не ёсць паслухмянасць; 

• у майстэрні павінна быць прастора для думак; 

• задача настаўніка – прадставіць не павярхоўную інфармацыю, а прыдумаць такую праблемную сітуацыю, якая выклікала б свабодны пошук, захапляльнае паляванне за кладам знаходак, урэшце, – безвыходны сляпы завулак, дзе адбываецца разрыў паміж папярэднімі ведамі і новай інфармацыяй; 

• ці не ў школе робяць дзяцей няздольнымі? 

• вызначаючы за дзяцей, што прыгожае, што не, што правільна, што не, мы завуалявана пазбаўляем іх здольнасці да аналізу і крытыкі; 

• настаўнік на ўроку не гаспадар, гаспадар – тэкст. Але звычайна на гэтую функцыю прэтэндуе настаўнік;

• выбар ускладае адказнасць за яго на таго, хто выбірае. Наш выбар ускладае на нас адказнасць за лёс дзіцяці; 

• не давай галоднаму рыбу, а падары яму вуду (нямецкая прымаўка); 

• нам не патрэбная нічыя ацэнка падчас пошуку, але мы з задавальненнем падзелім радасць поспеху разам з сябрамі; 

• пастаянны пошук – звычайны стан майстра; 

• памылка – магчымасць падняцца на новую прыступку пазнання; 

• майстэрня адмаўляе наследаванне каму-небудзь у чым-небудзь, можа быць, толькі ў жаданні тварыць, прыдумляць, адкрываць, гэтаксама, як робяць аднакласнікі; 

• на майстэрні майстар – чалавек-«невідзімка». Ён мала гаворыць, больш маўчыць;

• практыкаванні не даюць ведаў, але толькі дысцыплінуюць і нараджаюць паслухмяных жаўнерчыкаў; 

• задача настаўніка – не тлумачыць – умела, зразумела і ясна – матэрыял, а ствараць на ўроку сітуацыі для пошуку, даследавання; 

• усе здольныя: і вучні і настаўнікі, няздольных вучняў няма. 

Сутнасць тэхналогіі майстэрняў удакладняецца з дапамогай шэрагу прынцыпаў. Яны адпавядаюць асноўным палажэнням гуманістычнай педагогікі і характарызуюць як сам працэс, гэтак і прафесійную пазіцыю настаўніка: 

• Роўнасць усіх удзельнікаў вучэбна-выхаваўчага працэсу, улучна з майстрам. Майстар працуе разам з усімі, роўны вучню ў пошуку ведаў. Майстар не спяшаецца адказваць на пытанні, а неабходную інфармацыю падае порцыямі (малымі дозамі), калі высветліцца патрэба вучняў у гэтай інфармацыі. 

• Негвалтоўнае ўцягванне вучняў у дзейнасць. Дзеля гэтага выкарыстоўваюцца спецыяльныя матывуючыя заданні. Асаблівы сэнс тут мае «індуктар» – заданне (сітуацыя), з якога, як правіла, пачынаецца ўрок. 

• Адсутнасць адзнак і нават ацэнкі настаўніка, спаборніцтва паміж вучнямі. Гэтыя лжывыя стымулы саступаюць мейсца самаацэнцы, самакарэкцыі, самаразвіццю, самавыхаванню. Як кажуць французскія настаўнікі : «Пахвала і пакаранне гадуюць рабоў». 

• Дыялагічнасць у пошуку ісцiны на падставе спалучэння індывідуальнай і калектыўнай працы, атмасферы супрацоўніцтва, узаемаразумення, развіцця камунікатыўнай культуры школьнікаў. 

• Прыярытэт працэсу вучэнне над яго вынікам. У майстэрні важны не толькі і не гэтулькі вынік творчага пошуку, колькі сам працэс, у якім вучні ідуць да ісціны шляхам спробаў і памылак. Пры гэтым забяспечваюцца ўмовы для засваенне ведаў па прадмеце. 

• Праблемнасць у навучанні, якая забяспечваецца праблемным характарам заданняў. 

• Праца са словам і пісьмо. Сэнс словаў, паняццяў, мова ў цэлым – асноўны матэрыял для працы ў майстэрні. Вучні, выконваючы заданні, шмат пішуць. 

• Варыятыўнасць, магчымасць выбару вучнямі матэрыялу, дзейнасці, спосабу прадстаўленне выніку. Без выбару не могуць быць забяспечаныя прынцыпы свабоды і развіцця. Найважнейшае правіла майстэрні: рабі па-свойму, зыходзячы са сваіх здольнасцяў, інтарэсаў і асабістага досведу, карэктуй сябе сам. Пры гэтым ствараюцца ўмовы для праяўленне маральнай адказнасці навучэнцаў за свой выбар. 

Пералічаныя прынцыпы характарызуюць не толькі вучэбна-выхаваўчы працэс, але і адлюстроўваюць філасофію свабоднага, гуманнага і творчага педагога. 

Разгледзім цяпер, як будуецца майстэрня, якія ёсць у яе этапы і алгарытмы. У залежнасці ад зместу тэмы, этапу яе вывучэння, узроўню выкладанне прадмету і іншых прычын алгарытмы майстэрняў могуць варыявацца. Але пры ўсёй разнастайнасці алгарытмаў большасць з іх складаецца з аднолькавых этапаў: індукцыі, самаканструкцыі, панэлі, сацыялізацыі, слова майстра і інш. 

Растлумачым сутнасць гэтых этапаў. 

Індукцыя – арганізацыя настаўнікам праблемнай сітуацыі, стварэнне эмацыйнага настрою, уключэнне асабістых адносінаў да прадмету абмеркаванне і падключэнне падсвядомасці дзіцяці. 

Французскія настаўнікі пачатак майстэрні называюць індуктарам. Індуктар – пачатак, які матывуе творчую дзейнасць кожнага. На думку А. Окунева, індуктар – будзільнік. «Мы спім, і неспадзявана ў наша жыццё ўрываецца нешта. Індуктар – момант абуджэння, які разгойдвае ківач адчуванняў. Галоўнае, каб адчуванні былі выкліканыя. Нават, калі індуктар выклікае зласлівасць – гэта таксама добра». Індуктарам, як правіла, пачынаецца майстэрня, з яго пачынаецца і прыдумванне настаўнікам сваёй майстэрні. Індуктар – індывідуальнае заданне, якое патрабуе ад кожнага вучня пры яго выкананні апоры на суб’ектны досвед прыняцця незалежнага рашэння, адлюстраванне ў ім свайго разумення, свайго бачанне праблемы. 

Індывідуальная праца (самаканструкцыя) па пастаноўцы пытанняў, фармулёўцы мэтаў уроку, ацэнцы сітуацыі, вылучэнні ндывідуальных гіпотыз, выкананні мікрапраектаў, тлумачэнні фактаў і зяваў, рашэнні задач і г.д. На дадзеным этапе вучнямі выконваюцца розныя заданні: або непасрэдна звязаныя з матэрыялам, што вывучаецца, або эўрыстычныя (на стварэнне ўласных адукацыйных прадуктаў, на развіццё вядомых палажэнняў, пацверджанне выказаных аднакласнікамі ідэяў ды прапаноў і г.д.), або звязаныя з арганізацыяй самога вучэбнага працэсу (планаванне мэт, вызначэнне этапаў працы і інш.). У індывідуальнай працы кожны вучань валодае вялікай ступенню свабоды. Ён можа выбраць спосаб даследавання, тэмп працы, вучэбныя матэрыялы. Вучань мае таксама магчымасць прыдумаць стымул для працягу дзейнасці, калі ўзнікае перашкода, сам ацэньвае атрыманы вынік, прымае рашэнне наконт працягу або завяршэнне працы. 

Праца ў парах, групах (сацыяканструкцыя) па выкананні заданняў майстра. Яна можа адбывацца адразу за індуктарам або ёй можа папярэднічаць самаканструкцыя. На гэтым этапе могуць прымяняцца тыя ж заданні, што і для індывідуальнай працы. Узаемадзеянне з іншымі забяспечвае пашырэнне крыніцы досведу, ідэяў за кошт павелічэнне колькасці ўдзельнікаў, якія думаюць над праблемай. Тут надзвычай важны момант – прадстаўленне вучнямі сваіх думак і ідэяў групе. У кожнага дзіцяці ў групе нараджаецца адказнасць за агульную справу. Прадуктам працы ў пары або групе з’яўляецца агульны варыянт рашэння, праект, канспект, малюнак, схема і г.д. 

Сацыялізацыя – агульнае абмеркаванне таго, што зроблена: індывідуальна, у парах або групах, разгляд усіх гіпотэзаў, думак, прапановаў, рашэнняў. Гэтае абмеркаванне можа быць арганізавана на падставе афішавання – прадстаўленне прац вучняў і майстра (тэкстаў, схемаў, малюнкаў) класу. Пры гэтым вучні ходзяць ад афішы да афішы, глядзяць, думаюць, абмяркоўваюць. Тут можа ўзнікнуць сітуацыя нявызначанасці, абумоўленай паліфаніяй прадстаўленых на афішах розных падыходаў. У выніку адбываецца асэнсаванне ўдзельнікамі майстэрні іх адукацыйных прадуктаў, супастаўленне варыянтаў і вызначэнне ўласнай адукацыйнай пазіцыі наконт аб’екту, што вывучаецца альбо праектуецца. 

Разрыў – супастаўленне вучнямі сваіх індывідуальных і (або) групавых прац з навуковымі тэкстамі (культурна-гістарычнымі аналагамі) і ўсведамленне ўдзельнікамі майстэрні абмежаванасці сваіх ведаў. Гэта прыводзіць да эмацыйнага канфлікту і патрэбы ў атрыманні новай інфармацыі. Як адзначыў А.Окунеў, «…падчас рэалізацыі ідэі майстэрні вельмі важны момант (новае заданне, новая інфармацыя, новы погляд, новы чалавек), якія разрываюць закаснелыя погляды, данавуковыя ўяўленні. Гэты разрыў прымушае ўдзельнікаў яшчэ раз асэнсаваць тыя ісціны, якія складалі іх свет; тыя, з якімі вучні ўжо звыкліся. Адбываецца абнаўленне ўяўленняў. Спачатку праяўляецца дыскамфорт, жаданне абараніць звыклае, але потым настае задавальненне ад усведамленне адкрыцця». 

Рэфлексія – працэс асэнсавання сваёй дзейнасці, які перажываецца ў думках або ў адчуваннях. Гэта адлюстраванне адчуванняў, якія ўзніклі ў вучняў цягам рэалізацыі ідэі майстэрні, якое прыводзіць да ўдасканалення наступнай працы майстра і навучэнцаў, гэта аналіз поспеху і няўдач на кожным этапе майстэрні, усведамленне канфлікту ў сабе, канфлікту, які пераадольваецца з дапамогай значнага напружання. Дзякуючы рэфлексіі дасягаецца пэўны адукацыйны эфект: па-першае, павышаецца эфектыўнасць у авалоданні вучнямі неабходнымі вучэбнымі дзеяннямі, паколькі падчас рэфлексіі вылучаюцца этапы дзейнасці; па-другое, рэфлексія стварае варункі для унутранай матывацыі на дзейнасць, дзеля «набліжэння» зместу навучанне да дзіцяці; далей, ажыццяўляючы рэфлексію на ўроку, вучні авалодваюць адпаведнымі працэдурамі мыслення, што вельмі важна дзеля паспяховага жыцця сучаснага чалавека. 

Панэль: франтальнае абмеркаванне праблемы, што ўзнікла. На панэлі ўсе жадаючыя выказваюцца па сутнасці новай праблемы; новага бачання аб’екту вывучэння, тых адчуванняў, якія ўзніклі на ўроку. 

Слова майстра: педагог на майстэрні знаходзіцца як бы ў цяні. На розных этапах уроку ён умела кіруе працай вучняў з дапамогай заданняў. Гэтыя заданні прапануюцца ў розных формах: графічна, малюнкам, з дапамогай доследаў, словам, тэкстам. 

Настаўнік «саліруе» ў наступных выпадках: 1) калі нароўні з вучнямі паказвае свае праекты, рашэнні, ідэі, гіпотэзы і да т.п.; 2) калі паведамляе дадатковую інфармацыю, якую запатрабавалі ўдзельнікі майстэрні. 

Творчасць: этап стварэнне вучнямі новых адукацыйных прадуктаў. 

Абагульнім сказанае і пералічым абмежаванні для шырокага выкарыстання тэхналогіі майстэрняў: 

• вялікі аб’ём вучэбнага матэрыялу, які павінен засвойвацца вучнямі (заняткі па дадзенай тэхналогіі патрабуюць часу больш, чым пры прымяненні тлумачальна-ілюстратыўных мэтадаў навучання); 

• нізкая матывацыя шмат якіх настаўнікаў на засваенне і прымяненне тэхналогіі, іх псіхалагічныя, прафесійныя і ўзроставыя стэрэатыпы; 

• недастатковая ступень валодання вучнямі шмат якімі ўменнямі, неабходнымі для працы ў майстэрні: аналізаваць тэксты, працаваць у пары, групе і г.д.; 

• цяжкасці бальнай ацэнкі вынікаў дзейнасці вучняў на ўроку (шмат якія педагогі і кіраўнікі адукацыі лічаць, што на ўроках абавязкова павінны быць адзнакі); 

• недахоп даступных для вывучэнне і выкарыстанне ўзораў дадзенай тэхналогіі; 

• недастатковая падрыхтаванасць шмат якіх кіраўнікоў школаў да кваліфікаванай ацэнкі вучэбных заняткаў, якія праводзяцца ў тэхналогіі майстэрняў.

2. Улік і ацэнка ведаў і ўменняў вучняў

Асноўным відам кантролю і ўліку ведаў вучняў з’яўляецца апытанне. Вучань не можа вучыцца толькі дзеля ведаў і развіцця ўменняў, толькі дзеля далёкай перспектывы паспяхова закончыць школу. Ён больш старанны, калі ведае, што гэта будзе заўважана і ацэнена. Пры дрэнным кантролі за ведамі і ўменнямі вучняў у іх вельмі часта прападае цікавасць да навучання. Апытанне - важны сродак замацавання і паглыблення ведаў.!

Нельга не ўлічваць і таго, што апытанне вучняў выступае самакантролем працы настаўніка. Праз кантроль ацэньваецца і эфектыўнасць настаўніцкай дзейнасці ўвогуле, і дзейснасць пэўных метадаў, прыёмаў, шляхоў, відаў урокаў.

Плануючы апытанне, настаўнік арыентуецца на праграму, на анатацыю да тэмы і на «Патрабаванні да ведаў і ўменняў вучняў». Настаўніку трэба выразна ўяўляць аб’ём ведаў, якія павінны быць засвоены школьнікамі кожнага класа. У такім разе яму прасцей распрацоўваць пытанні для адказаў, выразна ўсведамляць паўнату і глыбіню адказу вучня, лягчэй паставіць удакладняльныя пытанні, выправіць недакладнасці, дапоўніць адказ выхаванца.

Метадысты і педагогі адзінадушныя ў тым, што, рыхтуючыся да ўрока, настаўніку трэба намячаць вучняў, якіх трэба пытаць. Калі пытанне плануецца задаць канкрэтнаму вучню, то можна гаварыць аб індывідуальным характары апытання.
Узровень засваення матэрыялу вучнямі выяўляецца праз іх адказы на пытанні. Ад якасці апошніх у значнай ступені залежыць і якасць навучання. Да пытанняў, што прапануе настаўнік для апытання школьнікаў, ставіцца шэраг патрабаванняў. Яны павінны адпавядаць Закону «Аб адукацыі ў Рэспубліцы Беларусь», быць выразнымі, даступнымі, зразумелымі вучням, не патрабаваць дадатковых тлумачэнняў. Настаўніку неабходна пазбягаць пытанняў, на якія можна адказаць словамі «так», «не». Настаўнік павінен устрымлівацца ад пытанняў аднолькавай фармулёўкі, а таксама такіх, якія заключаюць у сабе некалькі праблем.

Пытанні, якія ставіць настаўнік пры апытанні, дзеляцца на асноўныя, дадатковыя і ўдакладняльныя. Асноўныя пытанні звязаны з асвятленнем жыцця і творчасці пісьменніка, з выразным чытаннем твораў, з веданнем вучнямі іх зместу (розныя віды пераказу, завучванне на памяць і інш.); з аналізам вершаў, апавяданняў, раманаў (тэматыка і праблематыка), асноўнымі кампанентамі (вобразы-персанажы, вобразы-пейзажы, лірычныя адступленні, устаўныя элементы, мова твора і інш.), з характарыстыкай літаратурнага працэсу пэўнай эпохі.

Дадатковыя пытанні скіраваны на тое, каб вучні запаміналі літаратурныя даты, назвы твораў, імёны герояў эпасу і драмы, пісьменнікаў. Многа разоў паўтораныя, яны становяцца ведамі. Удакладняльныя пытанні ніколі не плануюцца, бо патрэба ў іх узнікае ў час адказу вучняў. З іх дапамогай настаўнік павялічвае паўнату. і глыбіню адказу ў выпадку, калі вучань апускае нешта істотнае (веданне фактаў жыцця пісьменніка, зместу твора, дат), ці робіць памылкі. 

Апытанне бывае бягучае і абагульняльнае. З дапамогай бягучага апытання ажыццяўляецца кантроль за працай класа на кожным уроку. Адказ на прапанаваныя пытанні часам выпрацоўваецца калектыўна. Тое, што не сказалі вучні, дапаўняе настаўнік.
Бягучае апытанне падзяляецца на індывідуальнае, франтальнае, камбінаванае. Пры індывідуальным апытанні настаўнік распрацоўвае для кожнага вучня асобна асноўныя і дадатковыя пытанні, якія павінны выявіць узровень ведаў па тэме, уменне лагічна, матывавана выкладаць свае думкі. Дадатковымі пытаннямі настаўнік правярае веданне дат, назваў твораў, літаратурных мясцін. Недахопамі пры індывідуальным апытанні традыцыйна называюць невялікую колькасць апытаных, а таксама тое, што быццам бы клас на гэты час выключаецца з актыўнай працы. Пры індывідуальным апытанні адбываецца пашырэнне і паглыбленне ведаў вучняў, бо перад імі ўзнікае задача аднавіць тое, што было вывучана на папярэднім уроку, аб чым вучні дадаткова даведаліся з падручніка. Настаўнік заўсёды імкнецца, каб гэтае аднаўленне мела творчы характар: адказ навучэнца ацэньваецца вышэй, калі ён выкарыстоўвае новыя аргументы, удала сінтэзуе матэрыял падручніка і ўрока.

Франтальнае апытанне ўключае ў праверку ведаў многіх вучняў, але кожны з іх адказвае на вельмі вузкае пытанне, у тым ліку і на дадатковае. Пры франтальнай праверцы ведаў пытанні, якія б маглі задавацца вучню індывідуальна, расчляняюцца на шэраг вузкіх 
Пры франтальным апытанні ў праверку ведаў уключаецца значная колькасць вучняў, у іх выпрацоўваецца здольнасць да дакладнага лаканічнага адказу. Але разам з тым у школьнікаў не выхоўваецца неабходнасць і ўменне слухаць і ўспрымаць маналагічную мову, карыстацца ёю, паслядоўна і аргументавана развіваць думку, рабіць пераходы да новай ідэі. Настаўнік не можа праверыць, у якой ступені засвоена тэма. Пры франтальным апытанні звычайна адказваюць тыя, хто падымае руку. Разам з тым у класе шмат дзяцей, якія гэтага не робяць нават у сярэдніх класах, і не заўсёды ад няведання, а часам ад сарамлівасці, няўпэўненасці ў сабе, сціпласці і па іншых прычынах. Бывае, што вучань дома не працаваў, пры франтальным апытанні адказаў усяго на адно пытанне, часам нават па падказцы, і быў ухвалены настаўнікам. Пра такія выдаткі франтальнага апытання трэба помніць настаўніку.

Пажадана, каб час ад часу настаўнік прапаноўваў вучням рыхтаваць дома пытанні для індывідуальнага і франтальнага апытанняў. 

Пры камбінаваным апытанні спалучаюцца індывідуальны і франтальны, вусны і пісьмовы яго віды. Камбінаванае апытанне дазваляе адразу апытаць 3-4, а то і больш вучняў. Пры спалучэнні вуснага і пісьмовага апытання настаўніку трэба падрыхтаваць карткі для працы вучня на дошцы ці ў сшытку.

Распрацоўваючы карткі для камбінаванага апытання, настаўнік павінен улічваць, што вучань абмежаваны часам і не можа даць разгорнуты пісьмовы адказ на асноўнае пытанне, таму варта прапанаваць скласці план ці тэзісы адказу. 
Як і папярэднія віды, камбінаванае апытанне мае свае вартасці і выдаткі. З аднаго боку, яно дазваляе на працягу кароткага часу, які адводзіцца на апытанне, праверыць многіх вучняў, спрыяе выпрацоўцы ўмення складаць планы і тэзісы, дае магчымасць вучням паказаць глыбокія веды ці іх адсутнасць, з другога - пры камбінаваным апытанні вучні мала гавораць вусна, настаўнік і школьнік, што адказвае, перашкаджаюць тым, хто выконвае заданне на картках. Тыя вучні, якія рыхтуюць пісьмовыя адказы, выключаюцца з працы класа. Каб пазбегнуць некаторых выдаткаў камбінаванага апытання па дадзеным пункце плана ці тэзіса, настаўнік просіць даць разгорнуты адказ.

